КОМИ РЕСПУБЛИКАЛӦН ОЛАНПАС

Коми Республикаса канму кывъяскӧд йитчӧм юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь

Примитӧма Коми Республикаса 

Каналан Сӧветӧн
2016 вося лӧддза-номъя тӧлысь 9 лунӧ
1 статья. Пыртны «Велӧдчӧм йылысь» Коми Республикаса Оланпаслӧн 11 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 2 №, 4695 ст.; 4705 ст.; 4 №, 4773 ст.; 6 №, 4842 ст.; 12 №, 5263 ст.; 5344 ст.; 2008, 5 №, 209 ст.; 2009, 11 №, 184 ст.; 33 №, 612 ст.; 2010, 10 №, 198 ст.; 16 №, 298 ст.; 2011, 14 №, 339 ст.; 36 №, 911 ст.; 54 №, 1631 ст.; 2012, 7 №, 171 ст.; 50 №, 1146 ст.; 2013, 18 №, 371 ст.; 37 №, 697 ст.; 41 №, 794 ст.; 2014, 27 №, 531 ст.; 2015, 11 №, 148 ст.; 21 №, 278 ст.) татшӧм вежсьӧмъяс:

1. 2 юкӧн гижны тадзи:
«2. Коми Республикаын федеральнӧй оланпастэчас серти сетӧны позянлун велӧдчыны  Россия Федерацияса канму кыв вылын. 
Коми Республика лӧсьӧдӧ условиеяс, медым граждана вермисны велӧдчыны коми да роч кывъяс вылын, а сідзжӧ бӧрйисны велӧдан тэчасӧн сетӧм позянлун серти велӧдчан кывсӧ.».
2. 3 юкӧнын «учредитысьӧн да (либӧ) велӧдан организациялӧн подувпуктасӧн» кывъяс вежны «велӧдан организациялӧн локальнӧй нормативнӧй инӧда актъясӧн» кывъясӧн. 

2 статья. Пыртны «Коми Республикаса канму кывъяс йылысь» Коми Республикаса Оланпасӧ (Красное знамя, 1992, лӧддза-номъя тӧлысь 11 лун; Коми Республикаса канму власьт органъяслӧн индӧд-тшӧктӧмъяс, 2002, 10 №, 2130 ст.; 2009, 21 №, 369 ст.; 2013, 32 №, 593 ст.; 2014, 27 №, 530 ст.) татшӧм вежсьӧмъяс:
1. 19 статьяӧ содтыны татшӧм сюрӧса мӧд юкӧн:

«Коми Республикаса велӧдан канму организацияясын, муниципальнӧй велӧдан организацияясын, кодъяс меститчӧны Коми Республика мутасын, велӧдан удж, кутшӧмӧс веськӧдӧма коми да роч канму кывъяс велӧдӧм вылӧ, збыльмӧдсьӧ велӧдчӧм йылысь Россия Федерацияса оланпастэчас серти да Коми Республикаса оланпастэчас серти.». 

2. 21 статьяын «велӧдан организация учредитысьӧн (учредитысьясӧн) да (либӧ) велӧдан организациялӧн подувпуктасӧн» кывъяс вежны «велӧдан организациялӧн локальнӧй нормативнӧй инӧда актъясӧн» кывъясӧн. 
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

